
J. Salaberri («Mauleta-
rra», goitizenez) doktoreak
1870. urtean argitaratu zuen
«Chants Populaire du Pays
Basque» liburu paregabean,
beste abesti eder askoren
artean ziberutar kanta polit
hau agertzen da:

“Zii zira, zii, ekhiaren paria,
Liliaren floria,

eta mirail * ezinago garbia!
ikhusirik zure begithartia
Elizate posible, maitia,
Diidan pazentzia,

Hambat zirade
glorifikagarria!”

Badakigu gure ziberutar
haurrideek erabiltzen dituz-
ten hitz asko eta asko gas-
koin-biarnes hizkuntzatik
hartuak dituztela, guk donos-
tiarrok bezalaxe, aspaldi era-
biltzen baititugu hitz gaskoi-
nak; hauek, batez ere, gure
toponimian gelditu dira
txertatuta. Horietako bat da
Mirail Uliamendiko eguteral-
deko baserria. Mirail, Mi-
raill, Miral, Miralles, Mira-

Argazkia: Oier Los Santos

lla, Miella, Miallas, Mirabi-
llas, Miravalles izen berdi-
naren aldakiak entzunak ditut
(ikus nola doan desitxuratzen
toponimo polit hau). Joan
den mendeko etxe zerrende-
tan Mirail, Miraill eta Mirall
agertzen da idatzietan; ingu-
rukoak diren adineko pertso-
na euskaldunek Miralla dei-

«Mirail, Uliamendiko «ispilu» edo «miraila».

tzen diote. Erdaldunek, aldiz,
azkena aipatutako aldakiak
erabiltzen dituzte gaur egun.
Gaur, Mirail, bi bizitzakoa
bihurtutako etxea da, baina,
aintzinan oso baserri dotore
boteretsua izan behar zuen.
Joan den mendeko mapa
zaharretan etxe hau dagoen
Uliamendiko alderdi hau

«Monte Mirall» izenarekin
agertzen da. Hor zegoen
Mirail (eta gaur ere hor
dago), agerian, bizkar baten
gainean «Mirail» edo «ispi-
lu» baten gisa eguneroko
eguzki printzak isladatzen.
* Mirail: ispilu

Argitarapen honen edizicko laguntzaile;

